
2024مئی    29ايوئننگ گو جری نيو ز بليٹن مو رخہ   

<><><><><><><><><> 
يوه آکا شوانی جموں ہے  محمد امين انجم تے محمداکرم تيں خبر سُنو۔ پہلاں خاص خاص 

 خبر۔ 
<><><><><><><><><> 

جون  نانہہ منعقد ہون آلا لوک سبها چناؤ   4۔ڈپٹی کمشنر جموں سچن کمار ويشے نے  1٭
 غی ووٹ شماری  غا سلسلہ مانہہ اک وسيع ميٹنگ منعقد کی۔ 

۔جموں کشمير بينک غی  ادُهم پو ر  شاخ  مانہہ امرناته يا ترا غو  اندراج شروع ہو گيو   2٭
 ہے۔

۔جموں شہر غا  ادُهم و ر  اور ريا سی    جنگلی علا قاں  نانہہ اگ  نے  اپنی لپيٹ مانہہ  3٭
 لے ليو ہے۔ 

تہاڑاں  مانہہ جموں  غا ميدانی علا قاں مانہہ گرمی تيں راحت غو کوئی امکان   7۔تے اگلا4٭
 نہيں ہے۔ 

<><><><><><><><><> 
 خبراں غی تفصيل نال پہلاں محمدامين  انجم۔ 

Election Counting 
چار جون نانہہ منعقد ہون آلی ووٹ شماری  غا سلسلہ مانہہ اج ڈی سی  دفتر جموں مانہہ   
اک ميٹنگ منعقد ہو ئی۔ لوک سبها چناؤ با رے ياه ميٹنگ ڈی سی جموں غی صدارت مانہہ  
منعقد کی گئی۔ ميٹنگ مانہہ پوليس،ٹريفک، صحت، سلامتی سی آئی ڈی اگ بجهان  با رے  

جون  نانہہ منعقد ہون آلی ووٹ شماری   4محکمو تے محکمو بجلی حاضر ہوا۔ ميٹنگ مانہہ 
ور تبادلہ خيال کيو گيو۔ تانجے بلا رکاوٹ ووٹ شماری واسطے کيا گيا انتظامات ور تبادلہ  

خيال کيو جا سکے۔ آکا شوانی  نال گل کرتاں واں ڈی سی جموں سچن کمار ويشے نے کہيو  
ل کرتاں واں شفاف طريقہ نال لوک سبها چناؤ غی  جے بهارتی  چناؤ کميشن  غی ہدايت ور عم 

ووٹ شماری  واسطے وسيع انتظامات کيا جا رہيا ہيں۔ اس سلسلہ مانہہ مزيد جانکا ری  ديتاں  
 واں انُہاں نے  کہيو۔۔۔با ئٹ۔۔

<><><><><><><><><> 
Campaining 

واں  تے حتمی مرحلہ واسطے پر چار مہم اختتام غے نيڑے پجُ گئی   7لوک سبهاچناؤ غا  
تہاڑا با قی ره گيا ہيں۔ اس مرحلہ واسطے ووٹينگ   2ہے۔ کيونجے اس سلسلہ مانہہ صرف

حلقاں   57ريا ستاں تے اک مرکزی زير انتظام علا قہ مانہہ 7يکم جون نانہہ وے گی  جد کہ 
امُيدوار چناؤ ميدان  مانہہ برقرار   4سو  9مانہہ ووٹ پايا جا ئيں گا۔ اس مرحلہ واسطے کُل

ہيں۔وزير اعظم تے بی جے پی غا سنئير ليڈر نريندرمو دی  نے کہيو ہے جے اج ہر ايکن  
بهارت آلے پا سے عزت سنگ ديکهے۔ تے بهاويں پهر وه امريکہ وے  يورپ وے ياه جاپان  

ہ اک چناوی جلسہ نال خطاب کرتاں واں جناب مو دی  وے۔ مغربی  بنگال غا ما تهر پو ر مانہ 
نے  کہيو جے يوه تاں ہی ممکن ہوپايو ہے جے لوکاں نے اين ڈی اے غی قيا دت آلی سرکا ر  

واسطے بی جے پی نانہہ ووٹ دتا تے مرکز مانہہ سرکا ر بنائی۔ انُ  غی حکومت غی  
بہراں مانہہ   10حصوليابياں غی فہرست ظاہر کرتاں واں وزير اعظم نے کہيو جے پچهلا

کروڑ تيں متا   12کروڑ غريب لوکاں نانہہ پکا کہر مہيا کرايا، نالے 4مرکزی سرکا ر نے  
 کہراں نانہہ نلکا غو پانی دين غے نال نال ہر گراں مانہہ بجلی مہيا کرائی۔ 



<><><><><><><><><> 
Amarnath Yatra 

غا سلسلہ مانہہ اندراج تهڑا نے جموں کشمير بينک غی بڑی شاخ ادُهم    2024امرناته يا تره   
منٹ غے اندر اندر اندراج کرن واسطے    2پو ر مانہہ کم شروع کر دتو ہے۔ اس ضمن مانہہ 

خصوصی انتظامات کيا گيا ہيں۔بينک مانہہ اک خصوصی کهڑکی قائم کی گئی ہے۔تانجے  
امرناته يا ترا واسطے بلا رکا وٹ اندراج کرايو جا سکے۔ اس سلسلہ مانہہ آدها ر کا رڈ لا  

زمی ہے تے خواہشمند فرد اندراج غے وقت حاضر ہونو چاہيے۔۔جموں کشمير بينک ادُهم پو  
افراد نے اس تهڑا تيں ہنُ تک امرناته يا ترا واسطے اپنو اندراج   51سو  6ر غے مطابق

واں  اک يا تری  نے  اس طرح کہيو۔۔بائٹ۔۔کرايو ہے۔ آکا شوانی  نال گل کرتاں   
<><><><><><><><><> 

Samba 
مرکزی يونيو رسٹی جموں نے فخر سنگ اعلان کيو ہے جے اسُ نے  بهارتی خلائی تحقيقی   
مرکز جموں تيں ريڈيوسونڈ کاميابی نال شروع کيو ہے۔ ياه شروعات اين آر ايس سی،ايسرو  

تے مرکزی يونيو رسٹی جموں غا  مفاہمت نامہ غو اک حصو ہے۔ ريڈيو سونڈ ماحولياتی  
اعدادو شمار اکٹهو کرن واسطے اک اہم  اوزار وے گو۔ جہيڑی اک وقف ٹيم شروعات ہے۔  
اس سلسلہ غا  پروگرام مانہہ مرکزی يونيو رسٹی جموں غا وائس چانسلر پروفيسر سنجيو  

جين مہمان خصوصی غے طو ر ور موجود تها۔ جنہاں نے اپنا خيالات غو اظہا ر کرتاں واں  
 اس طرح کہيو۔۔بائٹ۔۔

<><><><><><><><> 
Poonch Smart Class 

تعليم غی جديد کا ری آلے پا سے اک نماياں  قدم غے تحت پو نچه غا  پہاڑی  ہوسٹل نے اک   
سمارٹ کلاس روم  تيار کيو ہے۔ جہيڑی  طالب علماں غی اک ديرانہ مانگ تهی۔ اس قدم نانہہ  
خطہ غا تعليم با رے بنيادی ڈهانچہ غا سلسلہ مانہہ اک سنگِ ميل منيو جا رہيو ہے۔ يوه کلاس  

روم طالب علم طبقہ  غی طرفوں سالاں  اپيل کرن تيں بعد نصب کيو گيو ہے۔ جہيڑو بہتر  
تعليمی وسائل غی وکالت کرے۔ مذکو ره کمرو ڈيجيٹل بورڈاں ہائی سپيڈ انٹرنيٹ تے کئيں ہو ر  

سہولتاں نال ليس کيو گيو ہے۔ پہاڑی ہوسٹل غا طالب علماں نے اس سہولت با رے جوش و  
ہے۔ تسلی غو اظہا ر کيو   

<><><><><><><><><> 
Pakistan Nawaz Sharif 

پاکستان غا سابقہ وزير اعظم نواز شريف نے قبول کيو ہے جے اسلام آبا د نے بهارت نال  
مانہہ ہوا  اک سمجهوتہ غی خلاف ورزی کی ہے۔ انُ نے اس غو انکشاف گذشتہ روز    1999

پا کستان مسلم ليگ غی اک  جنرل کو نسل ميٹنگ مانہہ کيو ہے۔ ميٹنگ غے دوران  نواز  
واجپائی نے لاہو ر   شريف نے کہيو ہے جے اسُ ويلے غا بهارت غا وزير اعظم اٹل بہا ری 

نانہہ لاہور اقرار نامہ ور دستخط کيا تها۔ اس سمجهوتہ    1999فروری  21غو دورو کر غے  
ئيداری نانہہ فروغ دينو  چاره تے پا غو مقصد بهارت تے پاکستان غے درميان آپسی بهائی

تهو۔جد کہ سمجهوتہ ور دستخط توں فوراً بعد پاکستان غا سپاہياں نے جموں کشمير غا کرگل  
 مانہہ دراندازی کی تے جس غا نتيجہ مانہہ کرگل جنگ شروع ہو گئی تهی۔ 

<><><><><><><><> 
يہ خبر تم آکا شوانی جموں تيں  سُن رہيا ہيں خبراں  غا با قی  حصّہ نال محمد اکرم   

 چودهری۔ 



Heatwave 
لگاتار گرمی غی لہر نے جموں خطہ مانہہ تباہی مچائی وی ہے۔ کٹهوعہ مانہہ پچهلے تہاڑے   

ڈگری سليسس توں تجا وز کر گيو ہے۔ اور سانبہ مانہہ درجہ   47تہاڑی غو درجہ حرارت 
  43ڈگری تک پجُ گيو ہے تے جموں شہر مانہہ گذشتہ روز غو درجہ حرارت 45حرارت

ڈگری سليسس تک پجُ گيو ہے۔ محکمہ موسميات دفتر سرينگر نے  پيشنگوئی کی   6عشاريہ 
تہاڑاں توڑی گرمی غی لہر خشک موسم مانہہ کسے طرح غا بدلاؤ آن غی کا   7ہے جے آئنده 

جون  نانہہ کشمير غا زيا ده تر حصاں    2اور   1مئی تے  30/31ئے گنجائش نہيں ہے۔ جد کہ
ر توں تهوڑی راحت غی پيشنگوئی کی  تے جموں صوبہ غا بالائی علا قاں مانہہ گرمی غی لہ 

جون   5توں  3گئی ہے۔ محکمہ موسميات غی پيشنگوئی ہے جے جموں تے کشمير پہر مانہہ  
درميان گرمی غی لہر اور پے سکے۔ محکمہ موسميات غا  اہلکاراں نے لوکاں نانہہ زيا ده  
توں زيا ده پانی پين غی صلاح دتی ہے۔ اور کہيو ہے جے  اس دوران  خاص کر بزرگ تے  

بجے توڑی  کسے طرح غا سفر تيں گريز کريں۔ 3بجے تيں  دوپہر 12بچہ تہاڑی   
<><><><><><><><> 

Forest Fire 
ضلع  ادُهم پو ر مانہہ اگ لگ جان غا نتيجہ مانہہ بڑو متو نقصان ہو گيو ہے، دسيو گيو ہے  
جے محکمہ جنگلا ت تے مقامی لوکاں غی طرفوں اگ ور قابو پان واسطے کو شش کی گئی  
ليکن ناکام رہی۔ لوکاں نے بهارتی ہوائی فوج غی طرفوں ہيلی کا پٹر غو استعمال کر غے اگ  

مربع کلو ميٹر مانہہ پهيل گئی ہے۔   6تيں   5بجهان غو مطالبو کيو ہے۔ دسيو گيو ہے جے اگ 
اسے طرح کٹهوعہ، راجو ری ضلع مانہہ وی منگلواريں اگ لگن غا واقعہ پيش آيا جس غا  

 نتيجہ مانہہ بڑو متو نقصان ہوگيو۔ 
<><><><><><><><> 

Samba Agriculture Officer 
ضلع سانبہ  غا ذراعت افسر مدن پال گوپال سنگه نے  اپنی ٹيم غے ہمراه  رام گڑه غا    

سرحدی   علا قہ  غو دورو لا غے اتُ کساناں  نال ملاقات کی۔ اس دوران  انُہاں نے  کساناں  
رے  وی  اگَاه کيو۔  ہہ اگ لان نال  ہون آلا نقصان بانانہہ گندهم  غی کٹائی توں بعد  کهيتاں مان 

ذراعت افسر نے  کساناں نانہہ کہيو جے  فصل غی  بچی  کُچی باقيات نانہہ اگ لان غے  
بجائے کسان  اس نانہہ حل غے ذريعے کهيتاں  مانہہ مٹی نال ملا ديں۔ اس نال نامياتی کهاد  

ر آمد ثابت وے۔ مہارا نمائنده  کا تيار وے گی۔ جہيڑی فصلاں  تے ماحوليات واسطے بہت ہی 
 نال گل کرتاں واں  ذراعت افسر مدهن  گوپال سنگه نے  اس طرح کہيو۔۔ بائٹ۔۔

<><><><><><><><><> 
Health Secretary 

مرکزی صحت سيکريٹری اپوروا چندرا نے کہيو ہے جے بهارت عالمی صحت تنظيم نال مِل  
غے سب نانہہ اعلیٰ معيا ر غی ميڈيکل مصنو عات آسانی نال مِلن نانہہ يقينی بنان غی خاطر  

واں اجلاس   77نظام ہو ر مضبوط کرن غو اِرادو رکهے۔ جنيوا مانہہ عالمی صحت اسمبلی غا 
نال خطاب کرتاں واں جناب چندرا نے کہيو جے پر دهان منتری جن آروگيہ يوجنا جہيڑی دُنيا  

سو ملين تيں وی متا   3غی سب تيں بڑی صحت با رے يقين دہانی آلی اسکيم ہے۔ واه  
ہزار    6مستفيد افراد نانہہ اک صحت غلاف مہيا کرا رہی ہے۔ جہيڑی جے  فی کنبہ ہر سال 

ے کہيو جے بهارت نے آيوشمان بهارت اسکيم شروع کی۔  امريکی ڈالر ور مشتمل ہے۔ انُہاں ن
ہزار تيں متا آيو شمان آروگيہ مندر  60لکه 1تا نجے سب  نانہہ فائدو مل سکے۔ تے اس طرح 



چلايا۔ جناب  چندرا نے کہيو جے پچهلی دہائی مانہہ زچگی غی شرح اموات اور بچاں غی  
 اموت مانہہ کمی آئی ہے۔ 

<><><><><><><><> 
Medical Camp Mendhar 

بهارتی فوج غی کرشنا ويلی برگيڈ غی طرفوں پونچه ضلع غا مينڈهر سب ڈويژن مانہہ بهارت  
پاکستان قبضہ لکير غے نيڑے آخری گراں بلنوئی مانہہ اک مفت طبی کيمپ غو انعقاد کيو  

گيو۔ کيمپ مانہہ فوجی کمانڈينگ افسر مہمانِ خصوصی تها۔ اسِ طبی کيمپ غو مقصد سرحدی  
علا قاں مانہہ ره رہيا لوکاں نانہہ گرمی غا اس موسم مانہہ طبی خدمات مہيا کرانو ہے تانجے  
وے اپنی صحت غے متعلق ديکه بهال نانہہ لے گے بيدار ہو سکيں۔ فوج غی اس کو شش غو  

لوکاں نے خيرمقدم کيو ہے۔ اور امُيد کی ہے جے آئنده وی اس طرح غا  کيمپ اِن دور دراز  
ا جا ئيں۔تاکہ اِت ره رہيا لوکاں نانہہ زيا ده توں زيا ده فائدو مل  غا سرحدی علا قاں مانہہ لا ي

 سکے۔
<><><><><><><><> 

 اس غے نال ہی خبراں غو يوه بليٹن ختم ہوؤ۔ 


